
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикаын олысьяслы отсӧг сетӧм йылысь» Коми Республикаса Оланпас збыльмӧдӧм кузя мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся     280 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны «Коми Республикаын олысьяслы отсӧг сетӧм йылысь» Коми Республикаса Оланпас збыльмӧдӧм кузя мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ  вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

Сыктывкар 

2014 вося ода-кора тӧлысь 29 лун

217 №

Коми Республикаса Веськӧдлан котырлӧн 

2014 во ода-кора тӧлысь 29 лунся 217 №-а шуӧм дорӧ 

СОДТӦД 

«Коми Республикаын олысьяслы отсӧг сетӧм йылысь» Коми Республикаса Оланпас збыльмӧдӧм кузя мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ пыртӧм
ВЕЖСЬӦМЪЯС
«Коми Республикаын олысьяслы отсӧг сетӧм йылысь» Коми Республикаса Оланпас збыльмӧдӧм кузя мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмын:

1. Пассажирскӧй транспортын мунӧмысь мынтысьӧм вылӧ республиканскӧй   быдтӧлысся сьӧм мынтан, республиканскӧй быд вося сьӧм да пособие мынтан пӧрадокын да условиеясын, мый вынсьӧдӧма шуӧмӧн (2 №-а содтӧд): 

3 пунктса 4 пунктулын «общеобразовательнӧй учреждениеын» кывъяс вежны «общеобразовательнӧй организацияын» кывъясӧн. 

2. Вермытӧм челядьӧс гортын  быдтан да велӧдан пӧрадокын, мый вынсьӧдӧма шуӧмӧн (6 №-а содтӧд): 

1) 1 пункт гижны тадзи:

«1. Вермытӧм челядьлы, кодъяс дзоньвидзалун серти недыр кад либӧ пыр оз вермыны ветлыны общеобразовательнӧй организацияӧ, велӧдӧмӧн веськӧдлан органъяс да велӧдан организацияяс, кодъяс збыльмӧдӧны общеобразовательнӧй уджтасъяс (водзӧ — велӧдан организация), бать-мамлӧн (оланпас серти петкӧдлысьяслӧн) шыӧдчӧм серти велӧдӧны тайӧ челядьсӧ гортаныс.»;

2) 3, 5 да 6 пунктъясын «велӧдан учреждение» кывъяс лӧсялана вежлӧгын да лыдын вежны «велӧдан организация» кывъясӧн лӧсялана вежлӧгын да лыдын;

3) 4 пунктын:

а) медводдза абзацын «Велӧдан учреждение» кывъяс вежны «Велӧдан организация» кывъясӧн;

б) мӧд абзацын «велӧдан учреждениелӧн» кывъяс вежны «велӧдан организациялӧн» кывъясӧн. 

3. «Коми Республикаын олысьяслы социальнӧй отсöг йылысь» Коми Республикаса Оланпас серти социальнӧй отсӧг мераяс вылӧ инӧд йылысь эскӧданпас гижан, сетан да учётӧ босьтан пӧрадок йылысь инструкцияын (9 №-а содтӧд), (водзӧ - Инструкция):

1) 6 пунктса 6 пунктулын:

а) «в» пунктув гижны тадзи:

«в) документъяс, мый эскӧдӧны аскотырӧ пырысьяслысь рӧдвуж йитӧдъяссӧ (чужӧм йылысь эскӧдангижӧд, гӧтрасьӧм либӧ торйӧдчӧм йылысь эскӧдангижӧд, бать-мам пиысь ӧтилӧн кувсьӧм йылысь эскӧдангижӧд);»;

б) «д» пунктув гижны тадзи:

«д) аскотырӧ пырысьяс йылысь справка аскотырӧ пырысьяслысь рӧдвуж тшупӧдсӧ индӧмӧн; сэк, кор батьсӧ либӧ мамсӧ (приёмӧй батьсӧ либӧ мамсӧ, тӧрасьысьсӧ, тӧждысьысьсӧ), коді кӧсйӧ босьтны эскӧданпас,  да тыр арлыдтӧм кагасӧ (челядьсӧ) пасйӧны торъя инпасъяс серти, содтӧд сетӧны документ, мый эскӧдӧ оланін либӧ овланін серти кага (челядь) пасйӧмсӧ (выль пӧв сетӧны сэк, кор бать-мам пиысь ӧтиыс (приёмнӧй бать-мам, тӧрасьысь, тӧждысьысь) либӧ тыр арлыдтӧм кага (челядь) вежӧны оланінсӧ (овланінсӧ) да (либӧ) сэк, кор вежсьӧны аскотырӧ пырысьяс);»;

в) содтыны татшӧм сюрӧса выль «е» пункт:

«е) документъяс, мый эскӧдӧны челядьӧс быдтан збыльлунсӧ (бать-мам пиысь ӧтилы быдтӧм вылӧ кагасӧ (челядьсӧ) сетӧм йылысь (либӧ бать-мам пиысь ӧтиыскӧд олӧмсӧ индӧм йылысь) ёрдлӧн вынсялӧм решение); алиментъяс мынтӧм йылысь артмӧдчӧм либӧ ёрдлӧн алиментъяс перйӧм йылысь решение; кагалӧн (челядьлӧн) оланін йылысь нотариальнӧя эскӧдӧм артмӧдчӧм — сэк, кор бать либӧ мам, коді кӧсйӧ босьтны эскӧданпас, торйӧдчӧма либӧ вылысь гӧтрасьӧма да сійӧс тыр арлыдтӧм кагакӧд (челядькӧд), кодӧс лыддьӧны аскотырӧ пырысьӧн, пасйӧма торъя инпасъяс серти);»;

г) «е» да «ж» пунктувъяс лӧсялӧмӧн лыддьыны «ж» да «з» пунктувъясӧн;

2) 18 пунктӧ содтыны татшӧм сюрӧса абзац:

«Уна челядя аскотыръяслы эскӧданпассӧ сетӧны аскотырсӧ уна челядяӧн лыддян кадколаст вылӧ. Приёмнӧй аскотыръяслы да тӧрасьысьяслӧн (тӧждысьысьяслӧн) аскотыръяслы, кодъяс быдтӧны куим да унджык тыр арлыдтӧм челядьӧс (ас, приёмнӧй, найӧ, кодъяс пырӧны тӧрасьӧм да тӧждысьӧм улӧ) эскӧданпасъяссӧ сетӧны сійӧ кадколаст вылӧ, кор налӧн эм Коми Республикаса Оланпасӧн индӧм социальнӧя отсалан мераяс вылӧ инӧд. 

Эскӧданпасъяс гижигӧн, кутшӧмъяслӧн вына кадколастыс ичӧтджык, «Эскӧданпасыс вына Коми Республикалӧн став мутасын» визь улын кывйӧн гижӧны вына кадколаст йылысь юӧръяс: «(лун, тӧлысь, во) -ӧдз.»;

3) 26 пункт гижны тадзи:  

«26. Сэк, кор эм эскӧданпас босьтӧм вылӧ помкаясысь ӧти, мый индӧма тайӧ Инструкциялӧн 25 пунктын, канму услугаяс сетан шӧрин индӧм помкаяс казялан лунсянь 5 уджалан лун чӧжӧн примитӧ эскӧданпасъяс туйтӧмӧн лыддьӧм йылысь, мыччӧдъяслӧн автоматизируйтӧм банкӧ вежсьӧмъяс пыртӧм йылысь помшуӧм да ыстӧ гражданинлы эскӧданпассӧ канму услугаяс сетан шӧринӧ бӧр бергӧдӧм йылысь гижӧда уведомление.». 

